
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I  M

Për përcaktimin e sasisë së fondit publik që do t’u shpërndahet si paradhënie partive të regjistruara si subjekte zgjedhore për zgjedhjet për Kuvendin të datës 23 qershor 2013 
Komisioni Qendror i Zgjedhjeve në mbledhjen e datës 03.06.2013, me pjesëmarrjen e:

Lefterije 
LUZI(LLESHI)


Kryetare
Hysen

OSMANAJ



Anëtar

Klement
ZGURI



Anëtar

Vera

SHTJEFNI



Anëtar

Shqyrtoi çështjen me:

OBJEKT:      
Përcaktimi i sasisë së fondit publik që do t’u shpërndahet si paradhënie partive politike sipas pikës 1 dhe 2, të nenit 87/3 të Kodit Zgjedhor .
BAZË LIGJORE: 
Neni 23 pika 1, neni 87 pika 1, neni 87/2, neni 87/3 të ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve;
VËREN

Neni 87, pika 1 e Kodit Zgjedhor parashikon se,  partitë politike pjesmarrëse në zgjedhje përfitojnë fonde nga Buxheti i Shtetit për qëllime të fushatës elektorale. Fondi për këtë qëllim përcaktohet me vendim të Kuvendit dhe përbën zë më vete në Buxhetin e Shtetit për vitin zgjedhor përkates. Fondi i përcaktuar me vendim të Kuvendit për këtë qëllim, ju shpërndahet si paradhënie partive të regjistruara si subjekte zgjedhore, sipas përcaktimeve të nenit 87/2 të Kodit Zgjedhor, si më poshtë:
95 % e fondit, ju ndahet partive politike të regjistruara si subjekte zgjedhore, të cilat kanë përfituar jo më pak se 0.5 për qind të votave të vlefshme në zgjedhjet pararendëse.

5 % fondit, ju ndahet partive politike të regjistruara si subjekte zgjedhore, të cilat nuk përfitojnë sipas shkronjës a të nenit 87/2.

Sipas vendimit të Kuvendit nr.42/2013, datë 30.05.2013, rezulton se fondi publik që do t’u shpërndahet subjekteve zgjedhore për zgjedhjet për Kuvendin 2013 është 65 milione leke. 

PËR KËTO ARSYE
Komisioni Qendror i Zgjedhjeve, bazuar në nenin 23 pika 1 dhe nenin 87 pika 1, nenit 87/2, nenit 87/3 te ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.
V E N D O S I
1. Të shpërndajë 95 për qind të fondit publik partive politike të regjistruara në KQZ si subjekte zgjedhore dhe që ne zgjedhjet pararendëse kanë marrë jo më pak se 0.5% te votave te vlefshme, sipas lidhjes 1 bashkëlidhur. 
2. Të shpërndajë 5 për qind të fondit publik partive poltike të regjistruara në KQZ si subjekte zgjedhore dhe që nuk perfitojnë sipas pikës 1 të këtij vendimi, sipas lidhjes 1 bashkëlidhur. 
3. Ky vendim hyn në fuqi menjëherë.

                          Nr .  495  i vendimit         Data  03.06.2013 e vendimit   Ora  12.00 e vendimit 
Për shpërndarjen, 100 për qind të shumës së akorduar nga buxheti i shtetit, si paradhënie, partive politike, zgjedhjet për Kuvendin 2013

